AINM: CLAS: Ire 4-7 Fileantaich

Na Bleideagan

le Domhnall lain Maclomhair

Rannsachadh

Bhiodh e feumail beagan rannsachaidh a dhéanamh air Na Fuadaichean mus leugh thu an sgeulachd
ghoirid seo. Coimhead air na laraich-lin seo:

www.ambaile.org.uk : Comann/Eilthireachd.

www.ambaile.org.uk/gd.education Rannsaich cuspair/Na Fuadaichean

Bhiodh e inntinneach cuideachd beagan a leughadh mu Phadraig Sellar,am maor a bha gu mor an sas
anns na fuadaichean borba sa cheann a tuath.

Smeorach Mi - Leugh an earrann Eilthireachd as a’ chruinneachadh Smedrach Mi - gu h-araid:

Srath Nabhair le Ruairidh MacThomais
Deéan Cadalan Samhach le lain MacMhurchaidh

Bardachd Eile
Tri Fichead Bliadhna ‘s a Tri

Guma Slan do na Fearaibh
A’ Choille Ghruamach

Sgeulachdan Eile

Am Maor le lain Mac a’ Ghobhainn.

An dealbh ainmeil, Lochaber No More le John
Watson Nicol a chaidh a pheantadh ann an 1883

Leugh an sgeulachd Na Bleideagan agus smaoinich air na ceistean ann am paidhrichean:

1a. Seall, le eisimpleirean bho thoiseach na sgeoil, cho lag ’s a tha a’ chailleach.
b. Carson a tha an t-ughdar air uine a chosg air seo a mhineachadh?
2. Seall mar a tha an luchd-tadhail agus a’ chailleach eadar-dhealaichte bho chéile nan nadar.
3. Carson a thainig na coigrich?
4, Saoil dé tha “Chan fhaca i am peilear a bha anns an t-sealladh” a’ ciallachadh?
5. Carson a tha an t-side cudromach dhan stoiridh?
6. Dé tha an t-Ughdar a’ feuchainn ri dhéanamh anns an earrainn a tha a’ toiseachadh

le “Chunnaic i a h-athair a’ clachaireachd an taighe...” Dé cho soirbheachail 's a tha e air sin a
choileanadh?

7. Nuair a thuig i na bha a’ tachairt, ¢6 air an do smaoinich i?
8. Saoil dé an “saoghal ur” a bha a’ feitheambh ris a’ chaillich?
9. Dé rinn an luchd-tadhail aig deireadh na sgeoil?

10. Deé thachair dhan chaillich?

11. Dé a’ bhuaidh a bha aig an sgeulachd seo ort?

A’ sgriobhadh mu litreachas

Ire 4-7 Fileantaich

Leirmheas

Sgriobh leirmheas air an sgeulachd, ag ainmeachadh mar a chaidh an sgeulachd a chruthachadh agus
de na doighean sodnraichte a chleachd an t-ughdar airson seo a dhéanamh. Smaoinich air

a’ chuspair agus na caractaran a thagh e. A bheil an doigh-sgriobhaidh seo freagarrach airson

a’ chuspair? Carson nach tug e ainmean dha na caractaran idir? Cuidichidh na ceistean a fhreagair thu
gu h-ard thu an léirmheas a chur ri chéile. Ciamar a tha an sgriobhadair a’ déanamh cinnteach gum bi
truas aig an leughadair ris a’ chaillich? Ma tha thu air Am Maor le lain Mac a’ Ghobhainn a leughadh
cuideachd, ciamar a dheéilig na diofar sgriobhadairean ris an aon chuspair? Co as soirbheachaile agus

carson?

Sgriobhadh/labhairt

Tagh aon phios gu h-iosal agus deasaich pios sgriobhaidh co-cheangailte ris. Nuair a tha thu deiseil,
faodaidh tu na priomh phuingean a mhineachadh dhan chlas air fad. Minich carson a thagh thu a’
cheist ud agus ciamar a dheasaich thu am pios sgriobhaidh. Cuiridh an clas ceistean ort mu na rinn

thu.

1.

2.

Chuir Na Fuadaichean as dhan Ghaidhlig. Dé do bheachd?

Tha thu fhein agus do theaghlach a’ déanamh air Canada aig am nam Fuadaichean. Sgriobh
sgeulachd no pios bardachd ag innse mu na faireachdainnean is na tachartasan nad bheatha
aig an am ud.

Cha bu choir do luchd na Gaidhlig a bhith a’ coimhead air ais fad an t-siubhail. Dhéanadh iad
barrachd feum a’ coimhead air adhart. A bheil thu ag aontachadh?

“Ach dh’fhalbh an t-am sin ’s tha 'n gleann fo bhron.” Co ris a tha e coltach a bhith nad

Ghaidheal anns an linn seo? Dé na h-atharrachaidhean as motha a tha air tighinn air saoghal na
Gaidhlig, nad bheachd-sa?

Chaidh an iomhaigh seo a thogail ann am Bun lllidh, ann an Cataibh mar
chuimhneachan air an fheadhainn a dh’fhag an duthaich aig am nam fuadaichean agus
na dh’fhuilling iad aig lamhan nan uachdaran a chuir miann airgid air thoiseach air
beatha dhaoine.

Duilleag 4/4

% storlann



